
Spurningar til 
Skráseting Føroya
Vit høvdu fegin vilja spurt 
Jógvan Thomsen, stjóra í 
Skráseting Føroya, nakrar 
spurningar. Millum annað: 

•	 Hvussu metir hann, at Skráseting Føroya hevur livað 
upp til sína eftirlitsuppgávu?

•	 Eik Grunnurin biður um loyvi til at broyta 
endamálsorðingina fyri grunnin, tí teir vilja veita lán 
– svarið frá Erhvervsstyrelsen er, at endamálið við 
grunninum ikki kann broytast, og teir biðja um eina 
útgreining av, hvat teir skulu brúka broytingina til. 
Hvussu ber tað til, at Skráseting Føroya ikki reagerar 
her?

•	 Astrup metir, at eitt vælvirkandi grunnaeftirlit kundi 
givið eina mynd av, hvussu tað stóð til í Eik Bankanum, 
hvat er tín meting av tí?

•	 Astrup metir, at tær dispositiónir, sum fóru fram í 
2008 benda á, at okkurt er galið, átti skrásetingin at 
fari inn har? 

•	 Hvat heldur Jógvan Thomsen um, at Astrup sigur seg 
undrast á, at tað gongur eitt heilt ár frá, at bankin 
fer av knóranum, til avgerð verður tikin um at kanna 
grunnin.

	 o At man tvey ár seinni ikki er komin víðari
	 o At tað kostar 1,5 millión at kanna grunnin

Jógvan Thomsen sigur, at hann fegin vil kanna 
umstøðurnar nærri og væntar at koma við einum svari í 
næstu viku.

milliónir krónur og trygd 
fyri lán í BRFKreditt fyri 97 
milliónir krónur, sambært 
kanningini hjá Eyðfinni 
Jacobsen.

Sydporten var ein risa­
stór verkætlan í Keyp­
mannahavn, sum ongantíð 
varð liðugt gjørd. Ístaðin 
vórðu nakrir av pengunum 
brúktir til sethúsini hjá 
stjúkdóttir Vagn Andersen 
skrivaði Berlingske Finans 
í januar 2013. Hon átti 
eini hús fyri 55 milliónir 
í Holte, norðan fyri 
Keypmannahavn.

Kannaðu ikki Grunnin

Tann 27. August í 2009 
skrivaði Børsen Finans, at 
Skráseting Føroya hevði 
verið eftir Eik Grunninnum, 
tí hann hevði keypt parta­
brøv í íslendska spari­
kassanum, Spron, eftir at 
handilin við partabrøvum 
var stongdur. Grunnurnin 
keypti 8,44 prosent av Spron, 
og hetta gav EikGrunninum 
eitt tap upp á 40 milliónir 
krónur.

Fritleif Olsen nevndar­
formaður í Eik Grunninum 
helt ikki tá, at Eik 
Grunnurin gjørdi nakað 
skeivt, og verður í Børsen 
Finans endurgivin fyri at 

siga, at hann hevur gjørt 
tað besta fyri Grunnin og 
Bankan.

Í tí sambandi sigur Krist­
in Balle, deildarleiðari í 
Skráseting Føroya, at skrá­
setingin ikki ætlar at gera 
meira við málið, men at 
skrásetingin fer eftir Grun­
ninum, um tað hendir eina­
ferð aftrat. 

”Vi foretager os ikke 
mere i sagen, men sker det 
én gang til, vil vi skride 
hårdere ind," sigur hon 
við Børsen Finans tann 27. 
august 2009.

Hevði Skráseting Føroya 
hugt nærri at Eik Grunni­

num tá, hevði hon funnið 
nógvar ólógligar disposi­
tiónir sambært granskingar­
fólkinum Eyðfinni Jacobsen. 
Lán fyri slaka milliard var 
heimiðlað ólógliga í tíðar­
skeiðinum december 2006 
til september 2008 og 18. 
november 2008 keypti Eik 
Grunnurin tvey lán frá Eik 
Banka á í alt 55 milliónir 
krónur – lán, sum vórðu 
latin tveimum feløgum, 
sum høvdu sum endamál at 
eiga partabrøv í Kaypthing 
Bankanum, sum tá var farin 
av knóranum.

Ein klokka 
átti at 
ringt í 2007

EIK grunnurin


